 
ՀԻՄՆԱՎՈՐՈՒՄ

1. Ընթացիկ իրավիճակը և իրավական ակտի ընդունման անհրաժեշտությունը.

· Բերդ համայնքի մանկապարտեզներում (Վարագավան, Պառավաքար) բարերարների կողմից իրականացվում են կապիտալ վերանորոգման աշխատանքներ (ընդհանուր արժեքը 50.500,0 հազար դրամ), որից շինանյութերի ընդհանուր արժեքը 16.161,3 հազար դրամ, այդ թվում համայնքի ներդրումը՝ 5.770,0 հազար դրամ: Հաշվի առնելով կատարվող աշխատանքների ծավալը և կարևորությունը, ինչպես նաև այն հանգամանքը, որ աշխատանքների մեծ մասն արդեն կատարված են և պետական աջակցության ցուցաբերումը կնպաստի համայնքային մանկապարտեզների բարեկարգման աշխատանքների ավարտմանը: 

ՀՀ կառավարության որոշման նախագծի ընդունումը պայմանավորված է նախատեսված աշխատանքների կարևորությամբ, մարզի ենթակառուցվածքային միավորների զարգացմամբ:

2. Առաջարկվող կարգավորման բնույթը.

Որոշմամբ նախատեսված միջոցները կապահովեն.
· Բերդ համայնքի մանկապարտեզների բնականոն աշխատանքները, 


3. Նախագծի մշակման գործընթացում ներգրավված ինստիտուտները, անձիք և նրանց դիրքորոշումները.

        Նախագիծը մշակվել է Հայաստանի Հանրապետության Տավուշի մարզպետարանի կողմից:

4. Ակնկալվող արդյունքը.

Նախագծի ընդունմամբ ակնկալվում է.
1. Բերդ համայնքում ունենալ բարեկարգված մանկապարտեզներ,

«Հայաստանի  Հանրապետության կառավարության 2019  թվականի  դեկտեմբերի 26-ի թիվ 1919-Ն որոշման մեջ փոփոխություններ կատարելու և գնման գործընթաց կազմակերպելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
Միաժամանակ հայտնում եմ, որ ՀՀ 2020 թվականի պետական բյուջեով 1049 ծրագրով ՀՀ Տավուշի մարզպետարանին  «11002. Մարզային նշանակության ավտոճանապարհների բարելավման և անվտանգ երթևեկության ծառայություններ» միջոցառման համար նախատեսվել է 133.891,0 հազար դրամ (ամառային պահպանում - 80.3 կմ, ձմեռային պահպանում - 111 կմ): Մարզային նշանակության ավտոճանապարհների ամառային և ձմեռային պահպանման աշխատանքների համար մրցույթը կայացել է դեռևս 2016 թվականին և մրցույթի արդյունքում կնքված չորս պայմանագրերի գումարը կազմել է 84785,0 հազար դրամ: ՀՀ կառավարության համապատասխան որոշմամբ ամառային և ձմեռային պահպանման մարզային նշանակության ավտոճանապարհները հանրապետական նշանակության դարձնելու արդյունքում (24կմ ճանապարհը դարձել է հանրապետական նշանակության, որի գումարը կազմում է 21,4 մլն. դրամ) պայմանագրերի գումարը կազմել է 63354,0 հազար դրամ, կամ 2020 թվականին առաջացել է 70,5 մլն. դրամի տնտեսում, որը առաջարկվող վերաբաշխման արդյունքում մարզային նշանակության ավտոճանապարհների ամառային և ձմեռային պահպանման ոչ ֆինանսական և քանակական ցուցանիշների փոփոխություններ չի առաջացնում:

Այլ իրավական ակտերում փոփոխությունների և/կամ լրացումների անհրաժեշտությունը

«Հայաստանի  Հանրապետության կառավարության 2019  թվականի  դեկտեմբերի 26-ի N 1919-Ն որոշման մեջ փոփոխություններ կատարելու և Տավուշի մարզպետարանին գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
